
qofka dhinta isagoon Ilaahay u shariig yeelayn
Janaduu galin, qofkase dhinta isagoo Ilaahay u

shariig yeelaya Naartuu galin

Jaabir Allaha ka raali noqdee waxaa laga wariyey inuu yiri: Nin ayaa u yimid Nabiga
naxariis iyo nabadi korkiisa ha ahaate, wuxuuna ku yiri: Rasuulka Ilaahayow, maxay

yihiin labad waajibiya wuxuu yiri: qofka dhinta isagoon Ilaahay u shariig yeelayn Janaduu
galin, qofkase dhinta isagoo Ilaahay u shariig yeelaya Naartuu galin.

[Xadiis Saxiix ah] [Waxa wariyay Muslim]

Nabiga  naxariis  iyo  nabadi  korkiisa  ha  ahaate  nin  ayaa  weydiiyey  labada  sifo  ee  midi
waajibinayso galida Janada, midna waajibinayso galida Naarta? Nabigu nabad iyo naxariis
Allah siiyee wuxuu ugu jawaabay: in sifada waajibinaysa galida janada ay tahay in qofku
dhinto isagoo Ilaahay kaligi caabudaya oo aan u shariig yeelin. Sifada waajibinaysa galida
naartana ay tahay in qofku dhinto isagoo Ilaahay u shariig yeelaya, oo u yeela Ilaahay wax la
mida ama u dhigma xaga Ilaahnimadiisa, rabinimadiisa, magacyadiisa iyo sifooyinkiisa.

